
Oltin kuz

Kuz
Shukur Sa’dulla

Shukur Sa’dulla bolalar shoiri, 
dramaturg. U 1912-yil 15-yanvar-
da tug‘ilgan. Uning she’rlari, qissa 
va hikoyalari katta-yu kichikning 
qalbidan joy olgan.

Shukur Sa’dulla bolalarni juda 
yaxshi ko‘rgan, ular uchun ko‘plab 
qiziqarli she’rlar va ertaklar 
yaratgan.

G‘ir-g‘ir shamol yeladi*,
Buni hamma biladi.
O‘giradi yelga* yuz:
– Marhamat! Kel, oltin kuz!
Quyosh tushar taftidan*,
Qo‘rqib qishning aftidan.
Sarg‘ayadi ko‘katlar,
Barg to‘kadi daraxtlar.
Hosil yig‘ib olinar,
Qishga zamin solinar.

2O‘qing.

Oltin kuz

yelmoq – esmoq
yel – shamol
taft  – issiqlik, harorat

1.	 Shoir yilning qaysi fasli haqida 
so‘zlayapti?

2.	 Kuz faslining belgilari haqida 
yozilgan satrlarni o‘qing.

3.	 Kuzda qanday hosil yig‘ib 
olinadi?

4.	 Kuz oylarini sanang.
5.	 Kuz faslida qanday bayramlar 

nishonlanadi?

Rasmlarning uchinchi harfi ishtirokida so‘z 
hosil qiling. Ushbu so‘z she’r bilan qanday 
bog‘langan?

She’rni yod oling.

